ԾՐԱԳԻՐ
«Ֆրեսկո» արդի արվեստի և հոգևոր ֆիլմերի 4-րդ միջազգային փառատոնի
Կազմակերպող ընկերության անվանումը` «Ծիածան» սոցիալական ՀԿ

Ընկերության գտնվելու վայրը`  Երևան, Ռաֆֆի 99/1

Ներկայացվող նախագիծը` «Ֆրեսկո» արդի արվեստի և հոգևոր ֆիլմերի 4-րդ միջազգային փառատոն
Ծրագիր /բովանդակություն` Ֆրեսկո արդի արվեստի և հոգևոր ֆիլմերի միջազգային չորրորդ փառատոնը ներկայացնում է հետաքրքիր մշակութային միջոցառումների ցանկ՝ բացօթյա կինոդիտումներ, համերգներ, կինոճամբարներ,  վարպետության դասեր, որոնք կանցկացվեն թե՛ Երևանի սրտում, թե՛ մարզերի պատմամշակութային վայրերում. «առանց տոմսի» ձևաչափով միջոցառումները կդառնան հայաստանյան ամառվա վերջին տասնօրյակի անբաժան մասը: Հայաստանը 14 օր շարունակ կվերածվի մշակութային ժողովրդական տոնի՝ ծավալվելով թե Երևանի սրտում, թե մարզերի պատմամշակութային վայրերում: Այս տարի հազարավոր հայտերի հոսքից փառատոնում ընդգրկվել են 25 երկրից 45 ֆիլմ, որոնք դեռևս ցուցադրված չեն եղել ոչ հեռուտատեսությամբ ոչ համացանցում: Փառատոնում ցուցադրվում են համաշխարհային կինոարվեստի այն ֆիլմերը, որոնք ժխտում են էկոլոգիական աղետները, բռնությունը, քարոզում՝ մարդասիրություն, խաղաղություն, հայրենասիրություն, ուղղված են վերականգնելու ընտանեկան արժեքները:

«Ֆրեսկոն» առանձնակի նշանակություն է տալիս սոցիալական հատուկ խմբերի հետ աշխատանքին՝ հատկապես սահմանափակ կարողություն ունեցող անձանց, մանկատան սաներին, ովքեր ակտիվորեն ներգրավված են «Ֆրեսկոյի» կազմակերպչական աշխատանքներում:

Կարապի լճի տարածքում, զուգահեռ Երևանի պուրակներում, ինչպես նաև մշակութային դահլիճներում տեղի կունենան ֆիլմերի դիտում-քննարկումներ, համերգային ծրագրեր, վարպետության դասեր:

Հետաքրքիր հանդիպումներ են սպասվում նաև լուսանկարչության սիրահարներին, մայրաքաղաքում և մարզային ճամբարում կլինեն լուսանկարչության վարպետության դասեր: Արդեն Հայաստանցիների կողմից շատ սիրված Իսրայելացի լուսանկարիչ Դմիտրի Բրիկմանը և Ճապոնացի լուսանկարիչ Հայատո Մացումոտոն կներկայացնեն իրենց երկրների մշակույթն ու ավանդույթները և կկիսվեն իրենց մասնագիտական հմտություններով:

Փառատոնն այս տարի ունի նաև հատուկ ծրագիր՝ «Հետադարձ հայացք» խորագրով, որտեղ կնեկայացվեն հայ մտավորական, ամենաինքնատիպ դեմքերից մեկի՝ կինովավերագրող Արա Վահունու  ֆիլմերը: 

Իսկ ԱՄՆ-ից և Կանադայից ժամանած վավերագրական ֆիլմերի մասնագետներ՝ Օդրի Էմերսոնը (ԱՄՆ) և Պասկալ Ժելինասը (Կանադա) վարպետության դասեր կտան հայ կինոարվեստի ներկայացուցիչների և կինոսերների համար:

Նշենք նաև, որ արդեն ավանդույթ դարձած փառատոնի ամենամյա հազարավոր հուշանվերները այս տարի ևս կպատրաստեն փառատոնի նվիրյալ կամավորները՝ Խարբերդի մասնագիտացված մանկատան սաների գլխավորությամբ: 

Փառատոնի բոլոր միջոցառումների մուտքն ազատ է, իսկ ճամբարի մասնակցությունն անվճար:

Նպատակ` Փառատոն, որի նպատակն է հոգևոր-բարոյական համաշխարհային մշակութային նմուշների ցուցադրությունը և դրանցում արծարծված հարցերի շուրջ առողջ և ազատ հանրային քննարկումների կազմակերպումը:

· Հոգևոր և մշակութային երկխոսության միջոցով նպաստել հանրության մեջ սիրո, համերաշխության և մարդասիրական արժեքների վերահաստատմանը, 

· հոգևոր-բարոյական ֆիլմերի ստեղծման ու զարգացման խթանումը և դրանց նկատմամբ հանրային պահանջարկի ավելացումը` որպես սոցիալ-մշակութային կարևոր գործոն

· մշակութային գործիչների շփումների ակտիվացումը և փոխշահավետ համագործակցության դաշտի ստեղծումը, մասնագիտական փորձի փոխանակումը

· Հայաստանում տուրիզմի զարգացման նպաստումը
Ֆրեսկոն ամենամյա իրադարձություն է, որը հոգևոր և մշակութային ժառանգությունը վերարժևորելու,այլ երկրների ժողովուրդների հետ մշակութային երկխոսություն ծավալելու և դրա համատեքստում ինքնաճանաչման և ազգային գիտակցության բարձրացման հրաշալի առիթ է: Փառատոնի իրականացման գաղափարը կարող է դառնալ Հայաստանի այցեքարտերից մեկն առ աշխարհ:

Ակնկալիքներ /արդյունքներ` Փառատոնը չորս տարի է կայանում է գաղափարակիցների շնորհիվ, որը տարեց տարիմեծանալով արձանագրում է հաջողություն` թե՛ փառատոնի ասելիքը տեղ հասցնելու, թե՛մարդկանց ընդգրկվածության ծավալի ու աշխարհագրության առումով: Այս ընթացքում հասցրել ենք եզրակացնել, որ փառատոնը միանշանակ պետք է անցկացվի ինչպես մայրաքաղաքի բանուկ և հանրային վայրերում, այնպես էլ՝ մեզ համար սրբություն հանդիսացող հնավայրերում: Օձունում և Ախթալայում անցկացված կինոճամբարների նշանակալի հաջողությունն ապացուցեց, որ այսուհետ փառատոնը պետք է ծավալվի մեր երկրի բոլոր այն վայրերում, որտեղ կան եկեղեցիներ և վանքեր, հնագույն որմնանկարներ, խաչքարեր, հայի հզոր հավատքի վկայություններ:

Փառատոնի իրականացմամբ կձևավորվի միջավայր, որտեղ կգործի մասնագետ և երիտասարդ արվեստագետների ուղիղ կապը՝ կկազմակերպվեն բազմաթիվ սոցիալական հոգևոր և բարոյական հարցերի քննարկումներ, որտեղ երիտասարդները կստանան իրենց հարցերի պատասխանները՝ տվյալ թեմային տիրապետող մասնագետներից: Ընտրված ֆիլմերը կբարձրացնեն հասարակության իրազեկվածությունը սոցիալական, բնապահպանական խնդիրների շուրջ: Կստեղծվի հարթակ, Երևանի և Հայաստանի այլ մարզերի երիտասարդների ծանոթացման, տվյալների փոխանակման համար, մասնակիցները կծանոթանան տարբեր մշակույթների հետ, փորձի փոխանակման միջոցով ձեռք կբերեն նոր գիտելիքներ, որոնք հետագայում կկիրառվեն իրենց համայնքներում և աշխատանքային ոլորտներում:

Անցկացման վայրը`  Երևան, Կարապիլիճ

Երևան, Փոքրթատրոն

Տավուշի մարզի Հաղարծին վանական համալիր,

Լոռու մարզի Հաղպատի, Սանահինի, Ախթալայի և Քոբայրի  վանքեր

